Enin ej repoot eo an 2004 ikijen wiakake armij. Uaak ko kein rej non kajitok ko ilo reftel eo.

Q18A. – Lal in an ailin kein ej juon jikin eo ke im ej koman bwe en wor jekjek ko non wiakake  armij ro. Ekoba  emaan ro, kora ro im ajiri ro ilo kilaan komakoko ko non kakkure ir?  

Jab. Ejelok bedbed im kamol  bwe Republic eo an Ailin Kein (RMI) ej juon lal eo im emoj an ijino komani jerbal in wiakake, im ebok, ak lelok armij ro an non menin kakkure ko nae maron eo aer kilaan anemkoje konan ko aer im wiakake ir einwot rikomakoko ro non kakkure ir im maron ko aer. Ewor kora ro jen lal eo an China im rej make wiakake ir  im menin ej walok tok wot jen an lonlok armij in likin einwot jen China im Taiwan ro im rej drelon tok ailin kein im  komane aer business ko an waan enod ko. Menin in ewor ekol kake bwe enaj juon jorren elap im enaj jelet ilju im jeklaj eo. Ijoke, ilo tore in, ejelok bedbed in kamol ke jerbal in wiakake enbinin kora ak ajiri ej lukun juon jerbal jorren elap jen jonan im emoj an walok ilo ailin kein kio.

Ta in ak jen ia in melele kien rej alikar tok jeni ke ewor jerbal in wiakake enbinin kora ro. Ewi jonan an mol melele kein kin oran im melele ko nae kajitok in.  

Ijo im melele kein rar itok jeni ej jen opij eo an Attorney General eo (AG opij eo). Ijoke ewor nememen im bunton ko jej loi ke ewor kora ro rej kejerbal enbwinier non koman jeen ilo aer wiakake enbinin. Jen ien non ien jej ron kin wewen in jen jikin jeje  enaan ko im radio station ko. Ijoke ejelok juon enanin emoj an lukun in kemelete ke jorren  kein nae  wiakake enbinin armij ej lukun juon jorren elap im ej walok ilo ailin jidik kein ( ailin jidik kein im oran armij ro ej 25,000). Melele rot in im enaanin rot in ekke wot aer tobar  armij ro ilo ien eo emokajtata. 

Q19A. Kien eo elap ej kile ak erre im kwalok ke wiakake armij ej juon jorren elap ej walok kio ilo ailin kein? Jaab. Ne Jaab, inem etke? Ejelok menin in kamol ko rej lukun in kalikar bwe ewor wiakake armij ilo ailin kein.

Q19B. Ewi ra eo an Kien eo elap im ej bok konaer im lolorjake bwe en kamojnoki im kadrik lok,  ak lorlorjake bwe en ejelok wiakake armij? – Opij eo an Attoney General eo (AG) im kab ra eo an Immigration rej erro im renaj bok eddoin in wewen in elane enaj etal im walok juon jorren laplap nae wewen in.

Q19C. Enanin kar wor ke,  ak ewor ke, ta eo im Kien eo ej komane einwot juon an menin katak im rojan armij ro kin jorren rot in ikijen wiakake armij? --Jaab.

Q19D. Ewor ke jibank ko jen Kien eo elap ej komane im jiban lok bar program ko jet non  jumae jerbal in wiakake armij? – Jaab.

Q19E. Ekajur ke Kien eo elap non an lelok jiban  ko non bobrae an wor wiakake armij? – Aet, ijoke elane enaj wor juon jikin eo im emoj loe ke enaj wor jeen in jiban jene. 

Q19F. Ewewen jekjek in kadkad in jemjera eo ikotaan rijerbal in Kien eo elap im, ra ko rejab an Kien eo (NGO), im bar doulul ko jet an jukjuk in bed ilo aer lemank kin jorren in  wiakake armij? – Ejelok, kinke ejab juon jorren eo elap im ej walok ilo ailin kein rainin.

Q19G. Etiljek ke an Kien eo elap lale im kejbarok jikin drelon tok non ailin kein? – Jaab. Ej ke lukun in tiljek im kejbaroj bwe jikin druoj im drelontok an ailin kein en jab bidodo an jorren drelon tok ie? –Jaab. Ra ko an jikin drebij im kejbarok aenemon eo rej ke lukun tiljek ilo aer etale menin kamol ko ikijen abonono in? --Ejaab alikar.

Q20A. Ewor ke kakien an Kien eo elap non kabojrak wiakake armij – Ikijieen  wewen kein ruo einwot wiakake armij non koman jeen ko, ak kejerbal enbwinin armij non koman jeen ko jeni, ak wiakake armij non bar jabrewot wewen ko jet. - Jaab, inem elane jab, inem ebar wor ke juon kakien eo im ej kwalok ke enaj wor kaje ko renaj walok elane enaj wor en komani wewen kein non wiakake armij ro ilo jekjek in? Einwot waan jonak, ewor ke kakien non bobrae wiakake armij einwot juon dri kamakoko, ak kejerbal enbwinin juon armij non koman jeen ko jeni, im ej alikar ke wewen kein rej jumae kakien ko nai? Ebar wor ke kakien ko non jumae jorren rot in? Elane ewor kakien ko, inem kien kein rej ke koba iben dron im ebwe ke kajur in koba maron ko aer iben dron non aer kitibuji im bobrae an jorren kein walok im koman non armij?— Attoney General eo ej tomak bwe wewen bobrae ko non wiakake enbinin, kokake armij ilo itino, im kakien ko an jen Kien eo elap,  ebwe non kejerbali non bobrae an walok jorren rot in ilo ailin kein ilo tore in. Ej koman an ekatak nae ekkar ko im rej menin aikuj  non koman kokobaba ko lok non kakien ko an Kien eo elap (RMI)  bwe ren maron jonan wot kakien ko nae jorren rot in im aolepen lal in emoj an kalikar bwe kien kein ren jokin wot juon im lal ko kajojo an lal in ren biki mour kake. 

20.A. Ailin kein im Kien eo an alap,  ej kalikar ke im kemelete ke ilo juon kakien eo an im ej kamo an wor wiakake armij – ilo wiakake armij non kejerbal enibwinier non koman orlok ak jeen ko, ak bar wiakake armij non bar jerbal ko jet (rikamakoko)? Jaab.

Elane jaab, inem ebar wor ke juon kakien non koman ruon ro im rej jumae kakien in? Waan jonak, ewor ke jerbal nana ko rej walok ilo an wor ro rej wiakake armij non aer rikomakoko an bar juon armij ak wiakake armij non koman jeen ko kin enbwinier? Kakien kein rej ke jerbal non kabojrak wiakake armij? Ewor kakien ko im rej koba maron iben dron non aer lukun in jerbal non kejbarok armij ro jen an wor jorren in wiakake ko renaj walok non ir? 

20.A. Ailin kein im Kien eo an alap,  ej kalikar ke im kemelete ke ilo juon kakien eo an im ej kamo an wor wiakake armij – ilo wiakake armij non kejerbal enibwinier non koman orlok ak jeen ko, ak bar wiakake armij non bar jerbal ko jet (rikamakoko)? Jaab.

Elane jaab, iumin kakien ta eo im enaj koman bwe en wor ruon ro im rej jumae kakien in? Waan jonak, ewor ke jerbal nana ko rej walok ilo an wor ro rej wiakake armij non aer rikomakoko an bar juon armij ak wiakake armij non koman jeen ko kin enbwinier? Kakien kein rej ke jerbal non kabojrak wiakake armij? Ewor kakien ko im rej koba maron iben dron non aer lukun in jerbal non kejbarok armij ro jen an wor jorren in wiakake ko renaj walok non ir? 

20.B. Ta kaje ko non armij ro im renaj jumae kakien ko non jab wiakake armij non kojerbal ir im enbwinier non komakoko in koman jeen ko jen I? – Ejab alikar—

Ak non armij ro im rej wiakake armij bwe ren einwot rikamakoko an bar jet armij ak non  jikin jerbal ko im rej jab kejbarok armij ro ie? – Ejab alikar --.

20.C. Ta kaje ko non armij ro im rej kakkure ledrik im kora ro nae enbwinier? – 25 yio kaje iloan jikin kalbuj. – Ewewen keidi kaje in non ko kaje non ro rej wiakake armij? – Ejab alikar.

20.D. Enanin ke wor armij emoj an Kien eo leman lok ilo jikin ekajet ikijien an kakkure kakien ko nae jab wiakake armij? –Jaab. –

20.E. Ewor ke un ko rej kemeleik ak repoot ko im ej kwalok won ro im rej wiakake armij? – Jaab.—

20.F. Kien eo elap ej ke lukun in kajur ilo an etali jorren ko rej walok jen jorren in wiakake armij? – Jaab. –

20.G. Kien eo elap ej ke koman kaminene ko non rijerbal ro an bwe ren maron kile im jela kilen aer etale, ak lemanlok jorren kein ilo jikin ekejet ko? – Jaab. ---

20.H. Kien eo elap ej ke koba lok iben Kien ko jet ilo jerbal in karejar non aer komani jerbal in etale ko nae jorren kein im limanloki ilo jikin ekajet eo? – Kien eo elap ej lukun buru wot juon im lap an karejar ilo an jerbal iben Ra eo ej kejbarok anemon im ej  an Kien eo an Amerika ilo ien ko im ekkar bwe en jerbal iben. Ejanin wor kajitok ikijeen jiban non jorren ko non wiakake armij. 

20.I. Kien eo elap ej ke kotlok armij ro emoj na ruier non lal ko jet im emoj an lal kein naruier ilo aer kar koman jorren rot ie?  -- Elane koman ekkar non kakien ko ilo bebe ko im ewor koon ko ikotan kien ko an lal ko jet im kien eo elap an ailin kein, ak ekkar non kautiej kien eo enaj aeet. – Inem elane bin eo in, post emaron ke letok bwinbwin in jonan armij ro im rar rube kien eo,  im emoj an Kien eo elap kotlok non lal ko jet? – Ejab alikar. – Kien eo elap ej ke kotlok make armij ro an non lal ko jet im emoj an wor ruier ie kin jorren rot in? Enaj bedbed wot ion juon bebe eo im emoj an wor koon kake eo im emoj an wor erre kake ikotan kien ko an lal ko jet,  kab Kien eo elap an ailin kein, ak ekkar non utiej eo juon kien enaj aeet. 

20.J. Ewor ke menin kamool ko ke ewor ro rej uaan Kien eo elap ak ilo  Kien ko redrik im rej komane jorren kein ak kil mejenier  jen jorren rot kein nae wiakake armij? – Ejelok. –

20.K. Elane ewor uaan ro ilo Kien im rej koman jorren rot kein, Ta bunton ne ko im Kien eo elap emoj an biki non an jumae im kabojrak armij rot in jen aer komani jorren kein? Ejanin alikar. Enanin wor ke uaan ro ilo Kien eo im emoj aer naruier im kajje ir kin jorren rot kein ak jorren ko jet im rej mottan lok wot jorren kein? – Jaab. – Ewor ke en emoj an wor kajje none? – Ejab alikar—

20.L. Emoj ke an Kien eo elap jain, erre, ak bok bunton ne ko non koman wewen  ko  bwe kakien kein ren jino jerbal im lori kakien ko an lal in nae jorren rot kein?  Jouj im kwalok ran ta,  im ien ta eo im emoj an kien kein kar weppen im erom kien elane emoj an wor ekkar ko rar komani bwe ren erom kien. ILO Convention 182 ej un leplep eo im elap an lemnak kake kio ej non komane juon jerbal eo emokaj non komane kakien ko non kabojrak im  kamo an wor jabrewot jekjek ko renaj walok non ajiri ro bwe ren  bed ilo jikin jerbal ko an ro reritto im jerbal.---ILO Convention 29 im 105 rej Kakien ko nae kabojrak keen armij ro non jikin jerbal ko. --- Weppen in koon im jokelet  eo an kwelok eo ikijen maron eo an juon ajiri (CRC) ikijen wiakake ajiri ro, kakurre ajiri jidrik ro im enbinier non koman jeen kake ir, im kejerbal ajiri ro im enbinier non koman pija ko renana. --  Weppen im koon eo non kabojrak im bobrae, jibed im kaje armij ro im rej jumae weppen ko nae jorren ko renaj komani non juon ajiri, im elap tata naj komani non  kora ro im ajiri ro, weppen kein rej mottan lok wot kien ko rar weppen jen kwelok eo an United Nation (UN) convention non bobrae doulul ko rinana ro ibelak in lal im rej komani jorren kein. 

Kien eo an Marshall ejanin kwalok ak kabine an lemnak non kile im koweppeni kakien kein.

